
1. Kementerian mengambil berat akan kenyataan media pihak Kongres 

Kesatuan Pekerja-Pekerja Di Dalam Perkhidmatan Awam Malaysia 

(CUEPACS) semalam mengenai isu pengebilan elektrik oleh Tenaga 

Nasional Berhad. Sebagai sebuah badan yang mempunyai bilangan 

ahli yang tinggi, adalah penting supaya CUEPACS mendapat 

gambaran sebenar mengenai kaedah pengebilan yang dilaksanakan 

oleh pihak TNB sepanjang tempoh Perintah Kawalan Pergerakan 

(PKP).  

 

2. Sehubungan itu, pegawai-pegawai Kementerian saya, Suruhanjaya 

Tenaga dan Tenaga Nasional Berhad telah mengadakan 

perbincangan dengan pihak CUEPACS pada hari ini untuk 

mendengar pandangan dan memberi penjelasan kepada pihak 

CUEPACS berhubung perkara ini. Melalui perbincangan ini, saya 

berharap agar pihak CUEPACS akan mendapat gambaran sebenar 

isu pengebilan elektrik oleh TNB. 

